
Ann B 18.03.2018 - 25.03.2018 - Cuinta domënia de 
Carsema 

n. 16 

N'alianza nöia 

 Ier 31, 31–34  |  Ebr 5, 7–9  |  Jan 12, 20–33 

  

Dal Vangele do San Jan:  

Te chël tëmp  20ti é valgügn grecs, che orô en la festa de Pasca adorè Idî a Ierùsalem, 21jüs 

pormez a Filipus,  che ê da Betsaida tla Galilea, y ti à dit: Signur, i orésson odëi Gejù. 22Filipus 

é jü y ti l’à dit a Andrè; Andrè y Filipus é jüs y ti l’à dit a Gejù. 23Mo Gejù ti à respognü: 

L’ora é gnüda, che le Fi dl Om vëgn glorifiché. 24Amen, amen, i ves diji: Sce le granel de 

formënt ne toma nia te tera y mör,  romàgnel su; mo sc’al mör pôrtel tröp früt. 25Chël che é 

tachè a süa vita, la perd; mo chël che arata püch süa vita te chësc monn, la mantignarà por la 

vita eterna. 26Sce un ô me sorvì, déssel me gnì do; y olache iö sun, dailò saral inće mi sorvidù. 

Sce un me sorvësc, saral le Pere che l’onorëia. 27Śëgn à mia anima la ria. Ćî dessi pa dì: Pere, 

sâlveme fora de chësta ora? Mo por chësc sunsi gnü te chësc monn. 28Pere, glorifichëia to 

inom! Dailò él gnü na usc dal cil: I l’à bele glorifiché y i le glorificarà indô. 29La meja che ê 

laprò y â aldì chësc, dijô: Al à tonè. D’atri dijô: N agno à baié cun ël. 30Gejù à respognü y à 

dit: Nia por mè ne n’ê chësta usc, mo por os. 31Śëgn vëgnel tignì iudize sura chësc monn; śëgn 

gnaral sciuré fora le regnant de chësc monn.  32Y iö, canch’i sarà inalzè sura la tera, tirarài düć 

pormez a mé. 33Chësc dijôl, por indiché a ći manira  ch’al dô morì.  

 

 

 

 

 

 

 

  

 

Sce un ô mo sorvì, déssel gnì do a 
mé; y olache iö sun, danlò sarà inće 
mi sorvidù. 

 

 Letöres dla domënia dal orí | FESTA DAL INGRES DE GEJÚ A IERÚSALEM: 

 Is 50, 4–7  |  Fil 2, 6–11 |  Mc 14, 1 – 15, 47 (15,1 - 39) 



 

 

Edema liturgica dai 18.03. ai 25.03.2018 

2018 Ora Mëssa 

5a DOMENIA   18.03 

DE CARSEMA 

  9.30 

10.00 

 

Staziuns  (seniores) 

Gran Mëssa  por la comunité 

 a onur de s. Ujöp Freinademetz 

 2a de sopoltöra + Sepl Moling 

 families Irsara, Fontanella 

 + Regina Dejaco 

 families Bino Erlacher 

 + Maria Vanzi 

LÖNESC           19.03 

Festa de s. Ujöp 

19.30 ! 

dô scora   

s.  Mëssa  a onur de s. Ujöp 

      + Tio Winkler 

Confesciuns scolari dla Mesana 

MERTESC        20.03 17.00              Staziuns 

MERCUI           21.03  7.25 

 

s.  Mëssa  di scolars 

 ++ Jule y Zenz Sottrovisch 

   + Fabrizio Palatiero 

JÖBIA                22.03 17.00            Staziuns            

VENDRES         23.03   7.25 s.  Mëssa   

 + Vittoria Turnaretscher 

SABEDA            24.03 18.00 Funziun penitenziala por Pasca 

DOMENIA        25.03 

DAL ORÍ 

Scomenciamënt  

dl´ Edema Santa 

10.00 

 

 

 

 

 

14.30 

Benedisciun dl orí cun ingres 

(i scolari é düc invià a portè l´orí - stanges) 

Gran  Mëssa  cun la Pasciun por la comunité 

 a onur de s. Ujöp Freinademetz 

 3a de sopoltöra + Sepl Moling 

 ad intenziun Ivo Rungger, Cristlà 

Öre Sant    -     confesciuns 



 

 

 

 

Informaziuns y terminns 
 

Provijiun di amarà: chësta edema jarai dai amarà. Sce al n´é de nüs, fajemel preibel al 

savëi!      

          le ploan 

L‘ vesco à de fora por lëtra dla Carsema na lëtra ala jonëza, te chëra che al cherda al 

coraje y ala speranza. Al dij: " i sënti osc dejier dô n miú monn! Avede coraje! Infidesse! 

No se desperede y no lascede che la rassegnaziun ais te osc cör la suraventa!" La letra 

é publicada sön facebook y instagram o www.bz-bx.net     

„Ciodí é pa les iniustizies y les soferënzes dla cruzifijiun de Gejú bunes da nes dé 

salvëza y liberaziun?„ - Referat cun Siur Sepl Granruaz, ex degan de Badia, tla Stüa 

da Oies a Badia, en jöbia ai 22 de merz 2018 dales 15.30. Tl cheder dles incuntades dl 

grup de autoaiüt „Atmosfera“ vëgnel organisé dal Raiun Sozial Val Badia n domisdé 

por se dé jö cun reflesciuns sotes sura ci che é bun y dërt y ci che Gejú ó se insigné ince 

por nosta vita da vigni de. La manifestaziun é daverta a düc, informaziuns plü avisa é 

ince da ciafé pro Sabine Rainer al 0474 524519. 

Le Sorvisc ai Jogn lascia alsavëi che ál é ciamó posć lëdi tles edemes dl’Isté 

deboriada. Pro le Cool summer éle ciamó la poscibilité da se scrí ite pro la “Bike week” 

y pro l’edema de “En artist por en edema”. Pro le My summer éle ciamó la poscibilité 

da tó pert al “Curs da arpizé” y “We are aktive”. Por informaziuns cardé sö te Sorvisc 

ai Jogn al numer 0474/523070. 

La Ciasa de Palsa Ojöp Frëinademetz chir practicanc/antes danter 16 y 21 agn por 

l'isté che a vöia y motivaziun da imparé a conësce la Ciasa de Palsa y sü berbesc y 

mëdes. Informaziuns plü monüdes ciafun te Ciasa de Palsa al numer 0474 524783 y son 

la plata Internet www.stiftungsparkasse.it. Se scrí ite pon tramite la plata internet 

www.stiftungsparkasse.it. Le proiet vëgn metü a jí cun le sostëgn dla Stiftung Südtiroler 

Sparkasse, dl Südtiroler Jugendring, dl KVW - Wohnen im Alter y dla Assoziaziun 

Provinziala dles Ciases de Palsa.  

La SEA soc. coop. lascia al savëi  che la promoziun por n colegamënt a internet tres 

radio y fira, a n prisc plü bas, se röia ai 31 de merz. Interessá al colegamënt dess porchël 

tosc jí a s’informé ti ofizi dla SEA. 

En domënia ai 18/03/18 sarale la aziun dles primules a fin de bëgn. Do mëssa te düc i 3 

paisc dl comun gnarale venü ciüf sön plaza de dlijia por la inrescida sura le crebesc. 

Organisaziun: Uniun dles Patrones de S. Martin adöm ales ëres dla Volkspartei.  

http://www.bz-bx.net/
http://www.stiftungsparkasse.it/
http://www.stiftungsparkasse.it/


 
 
 
 
 
 
 

 

19.03.-24.03.2018 Joel - Karol 

20.03.2018 Nadine Sara  Thomas 

22.03.2018 Kathrin Kristel Annika 

25.03.2018 
Nicol - Ilary - Miriam - Sara - Tom – Lorenz – Damian - 

Oscar 

 

24.03.2018 Martina Rubatscher 

25.03.2018 Jessica Irsara - Winkler Herbert 

Mësses a Rina: 
Dom 8.30  Dedol 19.30  Jöb 7.25 Sab 19.00 Funziun penitenziala  

Dom 8.30 

Mësses a San Martin: 
Dom 9.30   Lön 19.00   Dedol 19.30    Jöb 7.30     Sab 18.30  

Dom 10.00 

______________________________________________________________________________ 
 

Impressum: Ploania Antermëia - redaziun Carlo Plazza 
Comunicaziuns: cina la jöbia sëra a carlo.plazza@hotmail.com | 0474 520044 
Download: www.unitepastorala.org  | www.comun.sanmartindetor.bz.it 

Tla perioda dl baroch ê la mort de Ojöp n 

motif dër chirí – por chësta gauja é Ojöp 

ince le patron di moribondi. 


